
Azərbaycan Respublikası Dövlət Neft Fondu 
(ARDNF) Xəzərin Azərbaycan sektorundakı “Azəri–
Çıraq–Günəşli” (AÇG) neft-qaz yataqları blokunun 

işlənməsi layihəsinin reallaşdırılması çərçivəsində 
yanvar-noyabr aylarında 5 milyard 272 milyon ABŞ dolları 
gəlir əldə edib.

ARDNF-in İctimaiyyətlə əlaqələr departamentindən bildi-
rilib ki,  Neft Fonduna 2001-ci ildən indiyədək AÇG layihəsi 
üzrə 154 milyard 677 milyon dollar vəsait daxil olub.

“Xalq qəzeti”

İlin sonunadək beş 
milyon ton yük aşırılması 
proqnozlaşdırılır  

 2021-ci ilin sonunadək Bakı limanı vasitəsilə beş 
milyon tonadək yük aşırılması proqnozlaşdırılır.

Bakı limanının baş yük terminalının rəisi Elxan Babayev 
bildirib ki, quru yük terminalının ərazisində 1,2 min konteyner 
saxlamaq imkanı var: “Limanın ümumi yükaşırma gücü 15 
milyon ton təşkil edir, amma bu il beş milyon ton yükün aşırıl-
ması proqnozlaşdırılır. Bundan başqa, quru yük terminalında 
8 yük kranı quraşdırılıb. Onlardan ikisi 80 ton, ikisi 40 ton, 
dördü isə 30 tonluqdur”.

Konteyner yükləri limana, əsasən, Çindən gəlir və 
tranzitlə bir sıra ölkələrə, o cümlədən, İtaliya, Özbəkistan və 
İspaniyaya yola salınır. Qeyd edək ki, Bakı limanına mineral 
gübrələrin əsas tədarükçüsü Türkmənistandır, tədarükün 90 
faizi onun payına düşür.

“Xalq qəzeti”

36 min şəxs üçün kiçik 
təsərrüfatlar yaradılıb

Əmək və Əhalinin Sosial Müdafiəsi Nazirliyinin 
tabeliyindəki Dövlət Məşğulluq Agentliyinin icra 
etdiyi özünüməşğulluq proqramı çərçivəsində 

2018-2021-ci illərdə 36 min şəxsə aktivlər verilməklə 
onlar üçün kiçik təsərrüfatlar yaradılıb.

Öz kiçik biznes sahələrini qurmaq üçün proqrama cəlb 
olunanların sayı ildən-ilə dəfələrlə genişlənir. 

Özünüməşğulluq proqramına 2021-ci ildə 16 min şəxsin 
cəlb edilməsi nəzərdə tutulub ki, bu da proqramın icrasına 
başlandığı 2017-ci illə müqayisədə 15 dəfə çoxdur. 

Proqramın icrası zamanı aztəminatlı ailələrə, şəhid 
ailələri və müharibə iştirakçılarına, əlilliyi olan şəxslərə, 
sağlamlıq imkanları məhdud 18 yaşınadək uşaqlara və digər 
həssas qruplara  üstünlük verilir.

Son illərdə özünüməşğulluq proqramının əhatə etdiyi 
kənd təsərrüfatı və istehsal-xidmət yönümlü iqtisadi fəaliyyət 
növlərinin sırası da genişləndirilərək 44-ə çatdırlıb.

“Xalq qəzeti”

bax səh.7

İkitərəfli münasibətlər bütün 
sahələrdə uğurla inkişaf edir

Prezident İlham Əliyev Rusiyanın Həştərxan vilayətinin 
qubernatorunun rəhbərlik etdiyi nümayəndə heyətini qəbul edib

Görüşdə Azərbaycanla Rusi-
ya Federasiyası arasında ikitərəfli 
münasibətlərin bütün sahələrdə uğurla 
inkişaf etdiyi bildirildi, ölkəmizin Rusiya 
Federasiyasının ayrı-ayrı subyektləri, o 
cümlədən, Həştərxan vilayəti ilə səmərəli 
əməkdaşlıq həyata keçirdiyi vurğulandı.

Prezident İlham Əliyevin Həştərxana 
səfərləri məmnunluqla xatırlandı və bu 
səfərlərin əlaqələrimizin genişlənməsinə 
töhfə verdiyi xüsusi qeyd edildi.

Söhbət zamanı ticarət dövriyyəsinin 
artırılması, ticarət və nəqliyyat-
logistika sahələrində əlaqələrin 

genişləndirilməsi üçün yaxşı potensialın 
olduğu bildirildi. Heydər Əliyev Fon-
du tərəfindən Həştərxan vilayətində 
uğurla həyata keçirilən layihələr yüksək 
qiymətləndirildi.

(ardı 2-ci səhifədə)

Azərbaycan Respublikasının Prezidenti İlham Əliyev dekabrın 
7-də Rusiya Federasiyası Həştərxan vilayətinin qubernatoru İqor 
Babuşkinin rəhbərlik etdiyi nümayəndə heyətini qəbul edib. Dövlət başçımızın Quba rayonuna səfəri zamanı Qonaqkənddə səsləndirdiyi 

bu fukirləri eşidəndə, təxminən, son iki ilin bütün prosesləri gözümüz 
qarşısından keçdi. Danılmaz faktdır ki, münaqişənin həlli üçün  aparılan 

danışıqları on illər boyu pozmuş Ermənistan rəhbərliyi Prezident İlham Əliyevin 
çağırışlarına müsbət cavab versəydi, həm beynəlxalq aləmdə kapitulyasiya 
aktına imza atmış ölkə kimi rüsvay olmazdı, həm bu qədər hərbi texnika və 
canlı qüvvə  itkisi ilə üzləşməz, həm də ölkə daxilində indiki acınacaqlı vəziyyət 
yaranmazdı. 

Hamının yadındadır. 2020-ci ilin 
fevralında Nikol Paşinyan və İlham 
Əliyev arasında  görüş  Münxen 

Təhlükəsizlik Konfransında olmuşdur. 
Həmin görüş ona görə əlamətdar 
idi ki, münaqişə tarixində ilk dəfə iki 

ölkə lideri ictimaiyyət qarşısında  açıq 
debata çıxmışdı. Azərbaycan Prezidenti 
həmin tədbirdə də Ermənistanın 
yalanlarını ifşa etməklə yanaşı, ənənəvi 
sülh çağırışlarına  sədaqət nümayiş 
etdirmişdi: “Bizim torpaqlarımızdan 
nə zaman çıxacağınızı deyin, biz də 
öz planlarımızı həmin tarixə əsasən 
quraq”. 

(ardı 5-ci səhifədə)

AZƏRBAYCAN  
istədiyinə nail olub, 
olur və olacaq…

Bizə tarix versinlər, Zəngəzur dəhlizi nə vaxt 
açılacaq və belə olan halda, heç bir problem 
olmayacaq. Hesab edirəm ki, həm Ermənistan 
rəhbərliyi, həm Ermənistan ictimaiyyəti, əhalisi 
bunu başa düşməlidir. Biz istədiyimizə nail 
olmuşuq, oluruq və olacağıq. Yaxşı olar ki, bu 
məsələ konstruktiv şəkildə danışıqlar yolu ilə, 
qarşılıqlı anlaşma yolu ilə həll olunsun. Çünki 
İkinci Qarabağ müharibəsi bütün dünyaya 
xalqımızın iradəsini, gücünü və birliyini göstərdi.

İlham ƏLİYEV
Azərbaycan Respublikasının Prezidenti

Quba, Qonaqkənd, 6 dekabr 2021-ci il

Ötən il sentyabrın 27-dən başlanan 
və 44 davam edən Vətən müharibəsinin 
Prezident, Silahlı Qüvvələrin Ali Baş 
Komandanı İlham Əliyevin rəhbərliyi ilə 
həyata keçirilən uğurlu daxili və xarici 

siyasət nəticəsində tarixi qələbə ilə 
başa çatması və rəşadətli Azərbaycan 
Ordusu tərəfindən ölkəmizin işğalda 
olan torpaqlarının  azad olunması, ərazi 
bütövlüyümüzün bərpası ölkəmizin 

sosial-iqtisadi inkişafına mühüm 
töhfə verib. Dövlətimizin başçısı  və 
birinci xanım Mehriban Əliyevanın 
işğaldan azad edilən rayonlara 
mütəmadi səfərləri bu ərazilərin də 
tez bir zamanda  inkişaf edəcəyinə, 
çiçəklənəcəyinə əminlik yaradıb.  

Cari ilin keçən aylarında Prezident 
İlham Əliyevin bölgələrə ardıcıl 
səfərləri 2019-2023-cü illər üzrə Dövlət 
Proqramının icrasını sürətləndirməklə 
regionların tarazlı inkişafının 
təmin edilməsini, yeni iş yerlərinin 
yaradılmasını və əhalinin həyat 
səviyyəsinin daha da yüksəldilməsini 
şərtləndirib. 

(ardı 3-cü səhifədə)

Yorulmaz fəaliyyətin, uğurlu siyasətin 
nəticəsi – tərəqqi və inkişaf

Azərbaycan Prezidenti İlham Əliyevin həyata keçirdiyi 
uzunmüddətli iqtisadi inkişaf strategiyası ilə bağlı 
indiyədək qəbul edilən dövlət proqramları (2004-2008, 

2009-2013, 2014-2018 və 2019-2023-cü illər üzrə) respublikamızın 
sosial-iqtisadi simasının dəyişməsi baxımından mühüm önəm 
daşıyıb. Bu proqramların  uğurla icra olunması nəticəsində 
regionların potensialı artıb, infrastruktur təminatının, kommunal 
xidmətlərin keyfiyyəti, biznes və investisiya mühiti yaxşılaşıb və 
əhalinin rifahı yüksəlib.  

“Azəri–Çıraq–Günəşli” 
layihəsindən 5,27 milyard 
dollar gəlir əldə edilib 

Zəngəzur: Tariximizin və 
mənəviyyatımızın ulu ünvanı



YAP və AK Parti sədrlərinin müavinləri İstanbulda birgə mətbuat konfransı keçiriblər
Yeni Azərbaycan Partiyası (YAP) Sədrinin müavini – 

Mərkəzi Aparatın rəhbəri Tahir Budaqovun rəhbərlik etdiyi 
nümayəndə heyətinin Türkiyəyə səfəri davam edir. YAP 
nümayəndə heyətinə Milli Məclisin deputatı Ramil Həsən 
daxildir.

Səfər çərçivəsində dekab-
rın 7-də YAP Sədrinin müavini 
– Mərkəzi Aparatın rəhbəri Tahir 
Budaqov və Türkiyənin Ədalət və 
İnkişaf Partiyası (AK Parti) Sədrinin 
birinci müavini Numan Kurtulmuş 
birgə mətbuat konfransı keçiriblər.

Qonaqları və tədbir iştirakçıla-
rını salamlayan AK Parti sədrinin 
birinci müavini Numan Kurtulmuş 
Azərbaycan nümayəndə heyətini 
bir daha Türkiyədə görməkdən 
məmnunluq hissi duyduğunu bildirib. 
Ölkəmizin ümummilli lideri Heydər 
Əliyevin “Bir millət, iki dövlət” 
tezisini xatırladan AK Parti Sədrinin 
birinci müavini deyib: “Bir millət, iki 
dövlət” tezisi çərçivəsində Türkiyə 
ilə Azərbaycan arasındaki dostluq 
və qardaşlıq illər keçdikcə daha da 
dərinləşib, güclənib. Azərbaycanın 
Qarabağı işğaldan azad etdiyi 44 
günlük müharibə zamanı Türkiyənin 
həm dövlət, həm də millət olaraq 
azərbaycanlı qardaşlarımıza verdiyi 
dəstək və sonrakı əməkdaşlığımızla 
Türkiyə-Azərbaycan münasibətləri 
yeni müstəviyə qədəm qoyub. 
Bu çərçivədə müharibədən son-
rakı dövr ərzində Azərbaycanın 
azad edilən Qarabağ bölgəsinin 
abadlaşdırılması, yenidən qu-
rulması yolunda Türkiyə bütün 
gücü ilə Azərbaycanın yanındadır. 
Həm infrastrukturun yenilənməsi, 
həm də oradakı kənd təsərrüfatı 
sahəsində əməkdaşlığın inkişafı 
üçün işlərimiz ciddi şəkildə davam 
edir. Xüsusilə iki ölkə liderinin 
imzaladığı Şuşa Bəyannaməsindən 
sonra  ölkələrimiz arasındakı 
münasibətlərdə yeni dövr başladığı 
kimi, Qafqazda da yeni sülh pers-
pektivi meydana gəlib. Uzun zaman 
davam edən işğala son qoyulması 
və beynəlxalq hüquqdan irəli gələrək 
Azərbaycanın Qarabağı işğaldan 
azad etmək istiqamətində keçirdiyi 
əməliyyat  Zəfərlə nəticələndikdən 
sonra yeni dövrün başladığını ha-
mımız görürük. Bu dövrün  bundan 
sonrakı əsası Qafqazda sülhün 
bərqərar olmasıdır. Bunun üçün 
də Türkiyə, Azərbaycan, Rusiya, 
İran, Ermənistan və Gürcüstan bu 
bölgənin altı ölkəsi olaraq ortaq 
məsələlərini birlikdə həll etmək 
iradəsini ortaya qoyması Qafqazda 
yeni sülh dövrünün başlaması üçün 
vacib addımdır. Bu addımın atıla 

bilməsi üçün Türkiyə ilə Azərbaycan 
münasibətlərini sürətlə inkişaf 
etdirir. Bu çərçivədə hər sahədə 
olduğu kimi, dövlətlər və millətlər 
arasındakı münasibətləri daha 
da dərinləşdirmək istiqamətində 
yolumuza davam edirik. Yenə bu 
çərçivədə hər iki ölkənin iqtidar 
- Yeni Azərbaycan və Ədalət və İn-
kişaf partiyaları arasında çox güclü 
əlaqələr qurulub, bu münasibətlər 
iki dövlətin tək millət  olaraq irəliyə 
doğru addımlamasında təkanverici 
qüvvə olacaq”. 

Pandemiya şərtlərinə baxma-
yaraq, iki iqtidar partiya arasında 
qarşılıqlı görüşlərin keçirildiyini, 
səfərlərin təşkil olunduğunu xatırla-
dan N.Kurtulmuş bildirib: “Bundan 
sonrakı dövrdə ölkələrimiz arasında-
kı əlaqələri iki güclü siyasi partiyanın 
və iki güclü siyasi liderin iradəsi ilə 
davam etdirəcəyik. Partiyalarımızın 
bu nümunəvi əlaqələri iki ölkə ara-
sında münasibətlərin təzahürüdür. 
Ümid edirik ki, türk dünyasındakı 
digər siyasi partiyaların və digər 
dövlətlərin iştirakı ilə əlaqələrimizi 
genişləndirərək yolumuza davam 
edəcəyik”. 

Çıxışı zamanı bu gün regionda 
və beynəlxalq miqyasda mühüm 
reallıqlardan birinin Azərbaycan-
Türkiyə münasibətləri olduğunu 
vurğulayan YAP Sədrinin müavini 
- Mərkəzi Aparatın rəhbəri Tahir 
Budaqov deyib: “Biz mütəmadi 
olaraq belə bir ifadə eşidirik: “Dün-
yada Azərbaycan və Türkiyə qədər 
bir-birinə yaxın olan digər iki ölkə 
yoxdur”. Bu, tarixi, siyasi və mənəvi 
həqiqətdir. Çünki bu iki dövləti 
bir-birinə yaxınlaşdıran və bağla-
yan təkcə güclü strateji tərəfdaşlıq 
münasibətləri deyil, eyni zamanda, 
dostluq və qardaşlıq əlaqələridir. 
Milli dəyərlər və tarixi ənənələr 
üzərində təşəkkül tapmış bu qardaş-
lıq münasibətləri bənzəri olmayan 
birlik və həmrəylik nümunəsidir. Hər 
iki ölkənin milli maraqlarının, stra-
teji mənafelərinin qorunması üçün 
bir-birinə güclü dəstək nümayiş 
etdirməsi isə bu baxımdan xüsusi 
vurğulanmalıdır”. 

Ən əsası, Vətən 
müharibəsində haqq mübarizəsi 
aparan Azərbaycana qar-
daş Türkiyənin qətiyyətli 
mənəvi-siyasi dəstək nümayiş 

etdirməsini münasibətlərimizin 
zirvə hadisələrindən biri kimi 
qiymətləndirən Tahir Budaqov 
vurğulayıb: “44 günlük müharibənin 
başladığı gündən etibarən qardaş 
ölkə ictimaiyyəti Azərbaycanın haqlı 
və ədalətli mövqeyini müdafiə etdi, 
həm reallıqların dünya ictimaiyyətinə 
çatdırılmasında, həm də erməni 
yalanlarının ifşasında yüksək fəallıq 
nümayiş etdirdi. Prezident Rəcəb 
Tayyib Ərdoğanın Azərbaycanın 
haqq işinə prinsipial dəstəyini 
ifadə etməsi, digər mühüm real-
lıqlar Azərbaycan xalqı və dövləti 
tərəfindən minnətdarlıq hissi ilə çox 
yüksək qiymətləndirilir”.

“Təqdirəlayiq haldır ki, 
postmüharibə dövründə də 
dostluğa, qardaşlığa və strateji 
tərəfdaşlığa əsaslanan Azərbaycan-
Türkiyə münasibətləri yüksələn xətt 
üzrə inkişaf edir, iki qardaş ölkənin 
birgə təşəbbüsləri regionun yeni 
geostrateji dizaynında müstəsna 
rol oynayır. Xüsusilə də, bu ilin iyun 
ayının 15-də Azərbaycan ilə Türkiyə 
arasında Strateji Müttəfiqliyə dair 
Şuşa Bəyannaməsinin imzalanması 
tərəfdaşlıq münasibətlərinin yeni 
səviyyəyə yüksəlməsini şərtləndirib. 
Şuşa Bəyannaməsinin imzalan-
masından sonra görülən işlər iki 
ölkə arasında siyasi, iqtisadi-ticari, 
hərbi-strateji, mədəni-humanitar 
sahələrdə münasibətlərin inki-
şafına mühüm töhfədir”, - deyən 
YAP Sədrinin müavini xüsusi 
vurğulayıb ki, Azərbaycan-Türkiyə 
münasibətlərinin inkişafında 
iki ölkənin hakim partiyası olan 
Yeni Azərbaycan Partiyası ilə 
Ədalət və İnkişaf Partiyasının 

daimi təmaslarının, əməkdaşlıq 
əlaqələrinin genişləndirilməsinin mü-
hüm rolu var. “Əminliklə söyləmək 
olar ki, partiyalarımız arasında 
əlaqələr keyfiyyətcə yeni mərhələyə 
qədəm qoyub. Yeri gəlmişkən, qeyd 
edim ki, bu ilin iyun ayında mənim 
rəhbərliyimlə Türkiyədə səfərdə 
olan YAP nümayəndə heyəti AK 
Partinin yüksək səviyyəli rəsmiləri 
ilə görüşlər keçirib, eyni zamanda, 
tarixdə ilk dəfə olaraq iki partiya 
arasında Əməkdaşlıq Protokolu 
imzalanıb. Əməkdaşlıq Protoko-
lunun imzalanmasından sonra 
qarşılıqlı münasibətlərin, gələcək 
əməkdaşlığın yeni istiqamətləri 
müəyyənləşdirilib və biz ortaq 
hədəflərimizin reallaşdırılma-
sı istiqamətində məqsədyönlü 
fəaliyyətimizi ardıcıl olaraq davam 
etdiririk. Səfər zamanı nümayəndə 
heyətimizin Türkiyə Prezidenti 
Rəcəb Tayyib Ərdoğan tərəfindən 
qəbul edilməsini isə xüsusi vurğula-
maq istəyirəm. Əlbəttə, bu təmaslar 
gələcək əməkdaşlığımız üçün 
güclü hüquqi, institusional baza 
formalaşdırıb. İyul ayında isə AK 
Parti Sədrinin birinci müavini Numan 
Kurtulmuşun başçılığı ilə geniş 
nümayəndə heyətinin ölkəmizə səfər 
etməsi, AK Partinin nümayəndə 
heyətinin Azərbaycan Preziden-
ti İlham Əliyev tərəfindən qəbul 
olunması əməkdaşlığın inkişafına 
daha bir töhfə verib. Digər tərəfdən, 
partiyalarımızın gənclər təşkilatları 
arasında görüşlərin keçirilməsi, fikir 
və təcrübə mübadiləsinin aparıl-
ması münasibətlərimizə dinamizm 
gətirən mühüm amillərdəndir. 
Bunlarla yanaşı, hər iki partiyanın 

birgə təşkilatçılığı ilə videokonfrans 
formatında tədbirlərin keçirilməsi 
Azərbaycan ilə Türkiyənin mil-
li maraqlarına dair məsələlərdə 
faydalı və əhəmiyyətli, müzakirələrin 
aparılması, təmasların sıxlaşdı-
rılması və münasibətlərin inkişafı 
baxımından çox önəmlidir. Partiya-
larımızın əməkdaşlığı çərçivəsində 
Azərbaycan xalqının ümummilli 
lideri Heydər Əliyevin anadan 
olmasının 98-ci ildönümünə həsr 
olunmuş “Qarabağ zəfəri sonrası re-
allıqlar və uydurma erməni soyqırımı 
açıqlamasının regionda sülhə və 
stabilliyə təsirləri”, “Qarabağ savaşı: 
Azərbaycan-Türkiyə qardaşlığı-
nın növbəti təntənəsi”, həmçinin 
Gəncədə partiyalarımız arasında 
ikitərəfli Əməkdaşlıq Protokoluna 
uyğun olaraq “Şuşa Bəyannaməsi: 
milli-mənəvi dəyərlərimizə sadiqlik 
və gələcək əməkdaşlıq üçün yeni 
çağırışlar” mövzularında konfransla-
rın keçirilməsi faktını bu baxımdan 
ayrıca diqqətə çatdırmaq istəyirəm. 
Bu tədbirlər bir millət, iki dövlət olan 
Azərbaycan ilə Türkiyənin mənəvi-
siyasi birliyinin güclənməsinə öz 
töhfəsini verib. Şübhəsiz ki, biz 
siyasi partiyalar kimi dövlət başçı-
larının qardaşlıq münasibətlərini, 
Azərbaycan ilə Türkiyə arasında 
sarsılmaz strateji müttəfiqliyi əsas və 
örnək götürərək əlaqələrimizi daha 
da gücləndirəcək, səmərəli, faydalı 
və məqsədyönlü birgə fəaliyyətimizi 
uğurla davam etdirəcəyik”, – deyə 
T.Budaqov əlavə edib.

Tədbir sual-cavab formatda 
davam edib. 

Jurnalistlərin suallarını cavab-
landıran Numan Kurtulmuş deyib: 

“Biz burada müharibədən sonra 
əldə edilən razılaşmaların yerinə 
yetirilməsini arzulayırıq. Bunun üçün 
də Ermənistanın erməni lobbilərinin 
göstərdiyi istiqamətdə deyil, 
Ermənistanda yaşayan erməni xal-
qının da xeyrinə olacaq şəkildə Qaf-
qazda sülhə dəstək verməsini arzu 
edirik. Çünki Fransada, ABŞ-da və 
başqa ölkələrdəki erməni lobbilərinin 
havası ilə Ermənistan reallığı 
fərqlidir. Bu mənada bəzi imperialist 
ölkələrin Qafqazda qarışıqlıq yarat-
maq üçün Ermənistanın xəyallarına 
keçmiş dövrlərdə də dəstək 
göstərmələrinin heç bir nəticə 
vermədiyini gördük. Azərbaycanın 
bu Zəfərindən sonra ortaya qoyulan, 
Türkiyə Prezidenti Rəcəb Tayyib 
Ərdoğanın da Bakıya səfəri zama-
nı açıq şəkildə ifadə etdiyi Qafqaz 
bölgəsinin altı ölkəsinin problemlərin 
həlli üçün səmimi dialoq təməllərini 
inkişaf etdirməsi bütün ölkələrin 
xeyrinə və bölgənin gələcəyinə, 
sabitliyinə töhfə verəcək çox vacib 
bir başlanğıcdır. Azərbaycan ilə 
Ermənistan arasındakı fikir ayrılıq-
larını bu bölgə xalqları, Azərbaycan 
və Ermənistan xalqları həll etməlidir. 
Bizim tərəfimizdən bunun səmimi və 
dünyada sülhü dəstəkləyən niyyət 
olduğunu bir daha qeyd edirəm. 
Tək istəyimiz yaxın bölgələrdə 
baş verən bütün qarşıdurmaların 
aradan qaldırılaraq içində oldu-
ğumuz coğrafiyanın sülh adasına 
çevrilməsidir. Bunun üçün altılıq 
təşəbbüsün çox vacib tarixi funksiya 
olduğunu düşünürük. Hələ başlan-
ğıc nöqtəsindəyik. İlk mərhələdə 
öz seçimləri səbəbindən bu altı 
ölkə buna qatılmaya bilər. Amma 

səmimi addımlar atıldıqca mən 
bu altı ölkənin də şəxsi maraqları 
və Qafqazdakı problemlərin həlli 
baxımından buna dəstək verəcəyinə 
inanıram”. 

Sonra jurnalistlərin suallarına 
cavab verən Tahir Budaqov isə de-
yib: “Xarici qüvvələrin təsiri və bəzi 
revanşist qüvvələrin xülyalarını hələ 
də meydana qoyması nəticəsində 
sülh prosesində müəyyən 
ləngimələr baş verir. Lakin biz 
əminik ki, qısa zaman ərzində 
iki ölkə arasında sərhədlərin 
müəyyənləşdirilməsi və yekun 
olaraq sülh müqaviləsinin imzalan-
ması qaçılmazdır. Eyni zamanda, 
üçtərəfli Bəyanatdan irəli gələn 
vəzifələrin, o cümlədən Zəngəzur 
dəhlizinin açılması da tarixi real-
lıqdır. Düşünürəm ki, bu gün buna 
qarşı çıxa biləcək heç bir qüvvə 
ola bilməz. Amma bütövlükdə 
götürdükdə, yəqin ki, burada 
iştirak edən media nümayəndələri 
arasında  işğaldan azad edilən 
ərazilərdə olanlar, oradakı vəziyyəti 
görənlər, o bölgələrdə bu günədək 
ermənilərin hansı şəraitdə və nə 
cür yaşadığının şahidləri var. Lakin 
müharibədən sonrakı qısa dövr 
ərzində Azərbaycan tərəfindən 
həmin ərazilərdə həyata keçirilən 
genişmiqyaslı işlər, o ərazilərin qısa 
zamanda Azərbaycanımızın digər 
bölgələri kimi, iqtisadi cəhətdən 
güclü və əhalinin yüksək rifah 
şəraitində yaşaması üçün yaradı-
lacaq şərait ermənilərin bu sahədə 
seçimini daha da düzgün və obyek-
tiv etməsinə böyük töhfə olacaq”.       

“Xalq qəzeti”

Təhsilə qayğı ölkənin 
gələcəyinə olan qayğıdır

Qeyd etmək istərdim ki, Birinci 
Nügədi Qubanın ən böyük və 
yaraşıqlı kəndlərindən biridir. Mən 
bu kəndin seçicilərinin də daxil 
olduğu, 53 saylı Quba-Qusar seçki 
dairəsindən Milli Məclisə deputat 
seçilmişəm və buna görə də bu 
kəndin əməksevər, torpağa bağlı 
sakinlərinin son illər ərzindəki 
uğurları, eyni zamanda, qayğı və 
problemləri ilə yaxından tanışam. 

Birinici Nügədi kənd sakinləri 

ilə görüşlərim zamanı onların 
cənab İlham Əliyevin təşəbbüsü 
və rəhbərliyilə ölkə regionlarının, 
eləcə də Quba rayonunun davamlı 
inkişafı ilə bağlı görülən işlərdən 
tam razı qaldıqlarının dəfələrlə 
şahidi olmuşam. 

Həqiqətən, dövlət başçısının 
müdrik siyasəti sayəsində son 
illər rayonda bir çox mühüm 
iqtisadi, sosial, humanitar layihələr 
uğurla icra olunmuşdur. Qubada 
bir sıra mühüm infrastuktur 
layihələri həyata keçirilmişdir. 
Nəticədə, rayonun digər yaşayış 
məntəqələrində olduğu kimi, Birinci 
Nügədi kəndində də əhalinin 
elektrik enerjisi, təbii qaz və içməli 
su ilə təchizatı nəzərəçarpan 
dərəcədə yaxşılaşdırılmışdır. 

Lakin, Birinci Nügədi kəndindəki 
1 nömrəli tam orta məktəbin əvvəlki 
binası 1971-ci ildə inşa olunmuşdu 
və son illər tam yararsız vəziyyətdə 
idi. İndi isə şagirdlər Heydər Əliyev 
Fondu tərəfindən inşa olunmuş, 
hər cür şəraiti olan, olduqca gözəl 
yeni məktəbdə təhsillərini davam 
etdirəcəklər. Kənd sakinləri, 

valideyn və pedaqoqlar hörmətli 
Mehriban xanım Əliyevaya bu 
yüksək diqqət və qayğıya görə 
dərin minnətdarlıq edirlər. 

Hər bir ölkənin inkişafı, 
tərəqqisi, ilk növbədə təhsildən 
asılıdır. Əminəm ki, yüksək müasir 
standartlara cavab verən yeni 
məktəbin inşası keyfiyyətli və 
bərabərhüquqlu təhsil imkanının 
yaradılması deməkdir. Tam 
səmimiyyətlə sizi əmin edə bilərəm 
ki, bu kənddə inşa olunan yeni 
məktəbi dünyanın ən yüksək inkişaf 
etmiş ölkələrinin təhsil müəssisələri 
ilə müqayisə etmək olar. 

Sevindirici haldır ki, Birinci 
Nügədi kənd orta məktəbin 
şagirdləri indiyədək müxtəlif fənn 
olimpiadalarında müvəffəqiyyət 
qazanıblar, məzunlar yüksək balla 
ali məktəblərə qəbul olublar. Təkcə 
son 4 ildə məktəbin 5 şagirdi 600-
dən çox balla tələbə adını qazanıb.

Qeyd edək ki, müasir 
infrastruktur tədrisin keyfiyyətinə 
birbaşa müsbət təsir göstərən 
amillərdəndir. Bundan sonra Birinci 
Nügədi kənd 1 nömrəli tam orta 
məktəbin şagirdləri daha böyük 
uğurlar qazanacaqlar.

Burada bir məqamı da 
vurğulamaq istərdim. İstər Birinci 
Qarabağ müharibəsində, istərsə 
də 44 günlük Vətən müharibəsində 
Birinci Nügədi kəndindən olan 
çox sayda mərd, qeyrətli oğullar 
yağı düşmənlə ağır döyüşlərdə 
qəhrəmanlıq nümunələri 
göstəriblər. Onların arasında şəhid 
və qazilər də var. 

Kənd sakinləri Azərbaycan 
dövləti tərəfindən şəhid ailələrinə 
və Qarabağ müharibəsi 
veteranlarına göstərilən yüksək 
diqqət və qayğıdan çox razıdırlar. 
Onlar əmindirlər ki, möhtərəm 
Prezidentimiz İlham Əliyevin 
liderliyilə xalqımız bundan sonra da 
bütün sahələrdə parlaq qələbələr 
qazanacaq. 

Anatoli RAFAİLOV,  
Milli Məclisin deputatı

Bu il dekabrın 6-da Azərbaycan Respublikasının Prezidenti 
İlham Əliyev, birinci xanım Mehriban Əliyeva və qızları Leyla 
Əliyeva Quba rayonuna səfər çərçivəsində Heydər Əliyev 
Fondu tərəfindən Birinci Nügədi kəndində inşa olunmuş 1 
nömrəli tam orta məktəbdə yaradılan şəraitlə tanış olublar. 

(əvvəli 1-ci səhifədə)

Ermənistan rəhbərliyi son otuz ildə olduğu 
kimi,  Münxen konfransında səsləndirilən 
çağırışlara da məhəl qoymadı. Əksinə, 
ötən  ilin yazında Dağlıq Qarabağda yerli 
ermənilər prezident seçkisi keçirdilər və 
qondarma dövlətin saxta prezidentinin  
andiçmə mərasimi Şuşa şəhərində qeyd 
edildi. Ermənistanın baş naziri Nikol Paşinyan 
oradakı şənliklərə qatıldı. Bu, Azərbaycan 
xalqının əsəbləri ilə oynamaq idi. Bizim 
əsəblərimizlə oynadıqları az imiş kimi,  baş 
nazir Şuşada  hətta, “yallı” da oynadı.

Bu hoqqalara  qədər isə  – 2019-cu ilin 
avqustunda Dağlıq Qarabağda təşkil olu-
nan Ümumerməni Oyunlarının açılışında 
Ermənistanın baş naziri Nikol Paşinyan 
“Qarabağ Ermənistandır və nöqtə” şüarı 
səsləndirmişdi. Ondan bir qədər sonra isə  
işğalçı ölkənin  müdafiə naziri Davit Tono-
yan ABŞ-da səfərdə olarkən Ermənistanın 
Qarabağla bağlı yeni strategiyasının “Yeni 
müharibə - yeni ərazilər” olduğunu demişdi.

… Həmin ilin payızında isə əvvəlcə 
Azərbaycan əsgərinin qarşısında duruş gətirə 
bilməyərək, kütləvi şəkildə qaçmağa başladı-
lar. Bu qaçışların da bir çıxış, yolu olmadığını 
“dərk edəndə”  isə ağ bayraq qaldırmaqdan, 
kapitulyasiya aktını imzalamaqdan başqa 
çarələri qalmadı. Məğlub edildilər, rüsvay  
oldular, zəlil günə qaldılar, iqtisadiyyatları 
iflic vəziyyətinə düşdü, siyasətləri dalana 
dirəndi, himayədarları onlardan üz döndərdi, 
ölkədaxili vəziyyət bir ildir ki gərginləşməkdə 
davam edir. Çünki sülhsevər ölkənin huma-
nist Prezidentinin çağırışlarını qulaqardına 
vurdular. Nəticədə çəkməli olduqları cəza ilə 
üzləşiblər. 

Ancaq yenə də tarixin dərslərindən ibrət 
götürmək istəmirlər. Ona görə də  Prezi-

dent İlham Əliyev Qubaya səfəri zamanı – 
Qonaqkənddə ictimaiyyət nümayəndələri ilə 
görüşərkən bir daha xatırlatdı ki, Ermənistan 
rəhbərliyi öz xalqına və dövlətinə sərf edən 
variantı seçməli, sülh razılaşmasına imza 
atmalıdır: “Bizim son vaxtlar apardığımız 
işlər onu göstərir ki, hər hansı bir revanşist 
meyil olarsa, onun məsələsi dərhal yerindəcə 
həll olunacaq. Çünki müharibədən sonra 
Ermənistan tərəfindən bir neçə dəfə belə 
cəhdlər oldu və onun acı nəticələrini on-
lar özləri gördülər. Ona görə hələ ki, gec 
deyil, mən onlara artıq dəfələrlə müraciət 
edərək demişdim, bizim şərtlərimizi qəbul 
etməlidirlər, yollarla, kommunikasiyalarla bağ-
lı hər hansı bir qeyri-səmimi yanaşmaya son 
qoyulmalıdır. Əgər belə olarsa, onda Cənubi 
Qafqazda bütün xalqlar sülh, əmin-amanlıq 
şəraitində yaşayacaq. Çünki biz istədiyimizə 
nail ola bilmişik, bunu hər kəs gördü”.

Bəli, ötən ilin payızında  Ermənistan 
da gördü, dünya da gördü ki, Azərbaycan 
Ordusunun əməliyyatlarını heç kim  sax-
laya bilmədi. Dövlət başçımızın dəfələrlə 
dediyi kimi, həmin 44 gündə  bizi saxlamaq 
istəyənlər olub, kifayət qədər güclü dairələr 
olub, amma bizi dayandıra bilmədilər: “Mən 
demişdim ki, bizə tarix versinlər torpaqları-
mızdan nə vaxt çıxır, o an biz dayanmağa 
hazırıq. Bu gün də eyni sözü deyirəm. Amma 
deyirəm ki, bizə tarix versinlər, Zəngəzur 
dəhlizi nə vaxt açılacaq və belə olan halda, 
heç bir problem olmayacaq. Ona görə hesab 
edirəm ki, həm Ermənistan rəhbərliyi, həm 
Ermənistan ictimaiyyəti, əhalisi bunu başa 
düşməlidir”. 

Ermənistan əgər  bizim siyasət, diplo-
matiya, insanlıq naminə səsləndirdiyimiz 
çağırışlara cavab verə bilmirsə, onda konkret 
tarixi faktı nəzərə alsın. Fakt ondan ibarətdir 
ki, bizim dövlətimiz və ordumuz Azərbaycan 

xalqına 30 il arzuladığı günləri bəxş etmiş-
dir. Azərbaycan dövləti erməni xalqına başa 
salmışdır ki,  öz siyasətçiləri onları otuz ildir  
aldadır. Azərbaycan isə istədiyinə nail olub, 
olur və olacaq. 

Dövlət başçımız Qonaqkənddə  
Ermənistan rəhbərliyinə və onların havadar-
larına  bir daha çağırış etdi: “Yaxşı olar ki, bu 
məsələ konstruktiv şəkildə, danışıqlar yolu 
ilə, qarşılıqlı anlaşma yolu ilə həll olunsun. 
Çünki İkinci Qarabağ müharibəsi bütün dün-
yaya xalqımızın iradəsini, gücünü və birliyini 
göstərdi”. 

Bu zaman – yəni Ermənistanın haqq 
yoluna  qayıtmaqda tərəddüd etdiyini dilə 
gətirərkən,  Rusiya Federasiyasının Preziden-
ti Vladımir Putinin noyabrın 26-da Azərbaycan 
və Ermənistanın dövlət başçıları ilə görüşdə 
səsləndirdiyi xəbərdarlığı da yada salmaq 
zərurəti var: “Bütövlükdə il ərzində az iş 
görülməyib. Birincisi, heç bir irimiqyaslı döyüş 
əməliyyatları baş vermir, bu da özlüyündə 
çox yaxşı haldır...  Yaxşı monitorinq qrupu 
yaradılıb, bizim kontingent fəaliyyət göstərir, 
hər iki tərəfin dəyərləndirməsindən belə başa 
düşürəm ki, layiqincə işləyir, insanların həyatı 
üçün təhlükəsiz şərait təmin edir. Atəşkəsə 
nəzarət üzrə Rusiya –Türkiyə mərkəzi 
fəaliyyət göstərir. Ən əsası odur ki, gələcəkdə 
normal dinc həyat üçün şərait yaradılır”.

Nikbin münasibətdir. Ancaq çox təəssüf 
ki, Ermənistan rəhbərliyi hələ də “normal dinc 
həyat üçün şərait yaradılmasını” əngəlləməyə 
çalışır. Fikrimizcə, onların günün reallıqlarını, 
xüsusən, Azərbaycan Ordusunun yaratdığı 
reallıqları qəbul etməkdən başqa yolları qal-
mayıb. Başqa yolla getsələr, yenə də başları 
yumruq altına düşəcək. Çünki “dəmir yumruq” 
öz yerindədir. 

İttifaq MİRZƏBƏYLİ, “Xalq qəzeti”

Azərbaycan  istədiyinə nail olub, olur və olacaq…

 
Dekabrın 6-da Heydər Əliyev 

Mərkəzində “Avişai Kohen trio”nun 
konserti olub. 
AZƏRTAC xəbər verir ki, cazsevərləri 

bir araya toplayan konsertdə Avişai Kohen 
(kontrabas), Elçin Şirinov (piano), Roni Kaspi 
(baraban) çıxış edib.

İsraildə doğulan, ABŞ-da fəaliyyət göstərən 
müğənni və bəstəkar Avişai Kohen son 20 
ildə dünyanın ən yaxşı bas ifaçısı kimi tanınsa 
da, onun məhz bəstəkar kimi yaratdığı musiqi 
əsərləri şöhrət qazanıb, böyük auditoriya 
toplayıb, caz pərəstişkarlarını özünə cəlb edib.

“Avişai Kohen trio”nun Bakı konsertində 

yeni “Arvoles” albomundan kompozisiyalar 
təqdim edilib.

Avişai Kohenlə birlikdə səhnəni 
Azərbaycandan pianoçu və bəstəkar Elçin 
Şirinov bölüşüb. Elçin Şirinov son 3 ildə 
Avişai Kohenlə sıx əməkdaşlıq edir və onun 
iştirakı ilə trio dünyada şöhrət qazanıb. Elçin 
Şirinov fəal şəkildə “Avişai Kohen trio”nun 
yeni albomunun yaranmasında iştirak edib.

Trionun digər iştirakçısı isə İsraildə 
dünyaya gələn, hazırda ABŞ-da yaşayan 
baraban ifaçısı Roni Kaspidir. Roni Kaspi 
ABŞ, Meksika, Kanada və digər ölkələrdə 
çıxış edib.

